
 
 
 

ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
ᒪᓕᒋᐊᓖᑦ  

ᒪᒃᐱᖅᑐᒐᖅ 1 10−ᖑᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐆᑦᑑᕝᕙ 24, 2023 
 

______________________________________________________________________ 
 
1.  ᖃᓄᐃᓕᖓᓂᖓ 
 
ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ (NWHP) ᐊᑐᖅᑕᐅᕗᖅ ᐃᑲᔪᖅᑐᐃᔾᔪᑕᐅᓇᓱᒃᓗᓂ 
ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᓂᖓᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒻᒪ ᓯᐊᒻᒪᒃᑎᕆᓂᕐᒧᑦ. 
ᐱᓇᔪᓛᖑᔪᓐᓇᖅᑐᖅ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᒐᒃᓴᐅᔪᖅ ᐱᔪᓐᓇᖅᑐᖅ ᐃᖅᑲᓇᐃᔮᒃᓴᖅ 
ᒪᓂᓴᐅᑕᐅᔪᓐᓇᖅᑐᖅ ᐅᓄᖅᑐᓄᑦ ᐃᓂᒃᓴᐅᑐᐃᓐᓇᕆᐊᓕᖕᓄᑦ ᐃᖅᑲᓇᐃᔮᒧᑦ ᐊᒻᒪ ᓂᕈᐊᖅᑕᐅᔪᖅ 
ᐃᖅᑲᓇᐃᔭᕐᓗᓂ ᓄᓇᕗᒻᒥ ᓄᓇᓕᖕᒥ ᐊᑐᐃᓐᓇᐅᓗᓂ ᐃᖅᑲᓇᐃᔭᕐᕕᒃᑕᖃᖅᐸᑦ ᐃᖅᑲᓇᐃᔮᖅ 
ᑎᒃᑯᐊᖅᑕᐅᓯᒪᔪᖅ ᓄᓇᓕᖓᒎᙱᑦᑐᖅ.  
 
ᐅᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᑎᑦᑎᕗᑦ ᐊᐅᓚᑦᑎᔾᔪᑎᓄᑦ ᖃᐅᔨᒪᔾᔪᑎᓂᒃ ᐃᑲᔪᖅᓱᐃᔾᔪᑎᒃᓴᓂᒃ 
ᐊᑐᓕᖅᑎᑕᐅᔪᓄᑦ NWHP−ᒧᑦ. ᓇᓗᓇᐃᔭᐃᓯᒪᔪᖅ ᐊᔾᔨᒌᖏᑦᑐᓂᑦ ᐱᓕᕆᔾᔪᓯᕐᓂᑦ ᐱᓕᕆᔾᔪᑎᓂᓪᓗ 
ᐊᑐᖅᑕᐅᓂᐊᖅᑐᓂᑦ ᖃᐅᔨᓴᕐᓂᕐᒧᑦ ᐃᖅᑲᓇᐃᔮᑦ ᓈᒻᒪᓐᓂᖏᓐᓂᑦ, ᓇᓗᓇᐃᖅᓯᓂᕐᒥᑦ ᐊᓪᓚᕝᕕᓐᓂᑦ 
ᐃᖅᑲᓇᐃᔭᖅᑎᓂᓪᓗ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᕐᒥᑦ. ᓇᓗᓇᐃᖅᓯᒋᕗᖅ ᐊᑐᒐᒃᓴᐅᔪᓂᑦ 
ᐃᑲᔪᖅᑐᐃᔾᔪᑎᒃᓴᓂᑦ ᐱᓕᕆᕝᕕᖕᓂᑦ ᐃᓂᖃᖅᑎᑦᑎᓂᕐᒧᑦ ᐋᖅᑭᒋᐊᒐᒃᓴᒥᑦ ᐃᖅᑲᓇᐃᔭᕐᕕᖕᒥᑦ.     
 
ᑖᒃᑯᐊ ᐊᑐᐊᒐᐃᑦ ᓄᑖᙳᕆᐊᖅᑕᐅᖃᑦᑕᕐᓂᐊᖅᑐᑦ ᐱᔭᕆᐊᖃᕌᖓᑕ, ᐱᓗᐊᖅᑐᒥᒃ ᐱᓕᕆᔾᔪᓯᑦ 
ᐊᓯᔾᔨᕌᖓᑕ ᐅᕝᕙᓘᓐᓃᑦ ᓄᑖᓂᒃ ᐃᑲᔫᑎᒃᓴᓂᒃ ᐋᖅᑭᒃᓯᔪᖃᕌᖓᑦ ᐊᒻᒪ ᐃᓕᐅᖅᑲᖅᑕᐅᔪᖃᕌᖓᑦ.    
 
2.  ᑐᑭᖏᑦ 
 
ᐱᔾᔪᑎᒋᓪᓗᒍ ᐊᑐᓕᖅᑎᑦᑎᓂᖅ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ, ᐊᑖᓃᑦᑐᑦ ᑐᑭᖏᑦ 
ᐊᑐᖅᑐᑦ: 
 
ᓄᓇᓕᒃ ᐃᖅᑲᓇᐃᔭᕐᕕᐅᔪᖅ - ᓄᓇᓕᒃ ᐃᖅᑲᓇᐃᔮᖅᑖᖅᑑᑉ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 
ᐃᓂᒋᔭᖓᓂ.   
 
ᐱᓕᕆᕝᕕᒃ − ᑐᑭᖃᖅᑐᖅ ᐱᓕᕆᕝᕕᒃ, ᓄᓇᕗᒻᒥ ᑯᐊᐳᕇᓴ, ᑭᒃᑯᑐᐃᓐᓇᕐᓄᓪᓘᓐᓃᑦ ᑐᑦᑕᕐᕕᐅᔪᖅ  
ᓄᓇᕗᑦ ᒐᕙᒪᖓᓂ. 
 
ᒥᓂᔅᑕᑉ ᑐᒡᓕᖓ – ᒥᓂᔅᑕᐅᑉ ᑐᒡᓕᖓ ᐱᓕᕆᕝᕕᖕᒥ, ᐊᐅᓚᑦᑎᔨᒻᒪᕆᒃ ᐅᕝᕙᓘᓐᓃᑦ ᐊᖓᔪᖅᑳᖅ ᒐᕙᒪᒃᑯᑦ 
ᑎᒥᖏᓐᓄᑦ ᐅᕝᕙᓘᓐᓃᑦ ᐃᓄᒃ ᒥᓂᔅᑕ ᑲᒪᒋᔭᓕᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ 
ᑎᓕᓯᑐᐃᓐᓇᕆᐊᖃᖅᐳᖅ ᒥᓂᔅᑕᐅᑉ ᑐᒡᓕᐊᓂᒃ. 
 
ᓄᓇᓕᖕᓂ ᐃᓂᖃᖅᑐᖅ ᐃᖅᑲᓇᐃᔮᖅ – ᑐᑭᖃᖅᑐᖅ ᐃᖅᑲᓇᐃᔮᖅ ᐃᓂᖃᕐᓗᓂ ᓄᓇᓕᖕᓂ ᐃᖃᓗᐃᑦ 
ᓯᓚᑖᓂ.   
 



 
 
 

ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
ᒪᓕᒋᐊᓖᑦ  

ᒪᒃᐱᖅᑐᒐᖅ 2 10−ᖑᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐆᑦᑑᕝᕙ 24, 2023 
 

ᐱᔪᓐᓇᖅᑐᖅ ᐃᖅᑲᓇᐃᔮᖅ − ᑐᑭᖃᖅᑐᖅ ᐃᖅᑲᓇᐃᔮᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᓇᓗᓇᐃᖅᓯᓯᒪᔭᖓᓂᑦ 
ᓈᒻᒪᒋᐊᖓᓂᑦ ᑲᒪᒋᔭᐅᒍᓐᓇᕐᓗᓂᓗ ᓯᓚᑖᓂᑦ ᐊᖏᕐᕋᐅᑉ ᓄᓇᓕᐅᑉ. 
 
ᐊᓯᔾᔨᒋᐊᒐᒃᓴᐅᔪᖅ ᐃᖅᑲᓇᐃᔭᕐᕕᒃ – ᑐᑭᖃᖅᑐᖅ ᑎᒃᑯᐊᖅᑕᐅᓯᒪᔪᖅ ᓄᓇᕗᒻᒥ ᒐᕙᒪᒃᑯᑦ ᑎᑎᕋᕐᕕᖓ, 
ᑐᕌᖓᙱᑦᑐᖅ ᑕᐃᑯᖓᑦᑎᐊᖅ ᐃᖅᑲᓇᐃᔭᕐᕕᖕᒧᑦ, ᐃᖅᑲᓇᐃᔭᖅᑎ ᐃᖅᑲᓇᐃᔭᕋᔭᕐᓗᓂ ᓇᓕᐊᖕᓂᑐᐃᓐᓇᖅ 
ᓄᓇᓕᖕᒥ ᓄᓇᕗᒻᒥ. ᐱᔾᔪᑎᒋᓗᒍ ᐊᑐᐊᒐᐅᑉ ᐊᑐᖅᑎᑕᐅᓂᖓᓄᑦ, ᐊᓯᔾᔨᒋᐊᒐᒃᓴᐅᔪᖅ ᐃᖅᑲᓇᐃᔭᕐᕕᒃ  
 
ᐱᖃᓯᐅᔾᔨᒋᕗᖅ ᐱᓕᕆᕝᕕᐅᑉ ᑎᑎᕋᕐᕕᒋᔭᖓᓂᑦ ᐊᑐᖅᑐᐊᖅᑕᒥᖕᓂᑦ ᓄᓇᕗᑦ ᒐᕙᒪᐅᓪᓘᓐᓃᑦ 
ᓇᖕᒥᓂᖓᓂᑦ ᐃᓂᒋᔭᐅᑎᑕᐅᓗᓂᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ. 
 
ᐊᖏᖅᕋᖓ ᓄᓇᓕᒃ − ᑐᑭᖃᖅᐳᖅ ᓄᓇᓕᒃ ᑎᒃᑯᐊᖅᑕᐅᒥᒪᔪᖅ ᐃᖅᑲᓇᐃᔮᒧᑦ ᒪᓕᒡᓗᒍ ᓄᓇᕗᑦ ᒐᕙᒪᖓᑦᑕ 
ᐋᖅᑭᒃᓱᖅᓯᒪᔾᔪᑎᖓᓄᑦ ᑮᓇᐅᔭᖅᑑᑎᓄᓪᓗ ᓴᓂᕐᕙᐃᕙᓪᓕᐊᔾᔪᓯᖓᓄᑦ. 
 
ᐃᖃᓗᖕᓂ ᐃᓂᖃᖅᑐᖅ ᐃᖅᑲᓇᐃᔮᖅ – ᑐᑭᖃᖅᑐᖅ ᐃᖅᑲᓇᐃᔮᖅ ᐃᓂᖃᕐᓗᓂ ᐃᖃᓗᖕᓂ. 
 
ᐃᖅᑲᓇᐃᔮᖅ − ᑐᑭᖃᖅᑐᖅ ᐊᑕᐅᓯᖅ ᐃᖅᑲᓇᐃᔮᖅ ᐱᔪᓐᓇᐅᑎᖃᖅᑐᒧᑦ ᐃᖅᑲᓇᐃᔮᒧᑦ ᓇᓗᓇᐃᔭᖅᓯᒪᔪᖅ 
ᐊᑎᓕᐅᖅᑕᐅᓯᒪᓗᓂ ᐃᖅᑲᓇᐃᔭᖅᑎᑦᑎᔪᒧᑦ ᐃᖅᑲᓇᐃᔭᕐᕕᖕᒧᑦ/ᑭᒃᑯᑐᐃᓐᓇᓄᑦ ᑎᒥᐅᔪᒧᑦ 
ᐃᖅᑲᓇᐃᔭᖅᑎᒧᓪᓗ ᖃᐅᔨᒪᔭᐅᓪᓗᓂᓗ ᐊᔾᔨᐅᙱᑦᑐᒧᑦ ᐃᖅᑲᓇᐃᔮᒧᑦ ᓈᓴᐅᑎᖓᓄᑦ. 
 
3.  ᐱᔪᓐᓇᖅᑐᑦ ᐃᖅᑲᓇᐃᔮᑦ 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑦᑎᓯᒪᕗᑦ ᒪᓕᒋᐊᓕᖕᓂᑦ ᐃᑲᔪᐃᔾᔪᑕᐅᓪᓗᓂᑦ  
ᐱᓕᕆᕝᕕᖕᓂ ᓇᓗᓇᐃᕆᓇᓱᐊᕐᓗᑎᒃ ᓇᓕᐊᒃ ᐃᖅᑲᓇᐃᔮᒃᓴᑦ ᓈᒻᒪᕋᔭᕐᒪᖔᑦ ᓄᓇᕘᓕᒫᒥ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᕐᒧᑦ. ᑕᒪᒃᑯᐊ ᒪᓕᒋᐊᓖᑦ ᐊᑐᖅᑕᐅᓂᐊᖅᐳᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᕿᒥᕐᕈᓕᕌᖓᑕ ᐃᖅᑲᓇᐃᔮᑉ ᒥᒃᓵᓅᖓᔪᓂᑦ ᓇᓗᓇᐃᕆᔪᒪᓪᓗᑎᒃ ᓄᓇᕘᓕᒫᒥ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᕐᒥᑦ ᐱᔪᓐᓇᕐᒪᖔᑕ.  
 
ᒪᓕᒋᐊᓖᑦ 
 
ᐊᔪᙱᑎᑕᐅᓂᐊᕐᓗᓂ NWHP−ᑯᑎᒍᑦ, ᑖᓐᓇ ᐃᓂᒋᔭᐅᔪᖅ ᓈᒻᒪᒋᐊᖃᖅᐳᖅ ᑲᔪᓯᓂᖃᑦᑎᐊᕐᓗᓂᓗ 
ᐱᓕᕆᐊᖑᔪᓐᓇᕐᓗᓂ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖓᓂᑦ ᓄᓇᕗᑦ ᒐᕙᒪᖓᑕ ᑎᑎᕋᕐᕕᐊᓂᑦ 
ᐃᓂᖃᖅᑐᒥᑦ ᓯᓚᑖᓃᓪᓗᓂ ᐃᖅᑲᓇᐃᔮᑉ ᐊᖏᕐᕋᕆᔭᒥᓂ ᓄᓇᓕᖕᓂ. ᑐᑭᓯᓇᖅᓯᑎᒃᑲᓐᓂᕐᓗᒍ, ᐃᖅᑲᓇᐃᔮᒃᓴᖅ 
ᐃᓚᓕᐅᔾᔭᐅᔪᓐᓇᕋᔭᙱᑦᑐᖅ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᕐᒧᑦ ᐅᑯᐊ ᓇᓕᐊᑐᐃᓐᓇᖅ 
ᐊᑐᕆᐊᖃᖅᐸᑕ: 
 

1. ᐃᖅᑲᓇᐃᔮᖅ ᐊᑐᐃᓐᓇᐅᑎᑦᑎᒍᓂ ᐅᐸᒃᑕᐅᖅᑳᖃᑦᑕᕐᓂᕐᒥᑦ, ᑕᑯᖃᑦᑕᐅᑎᓗᑎᒃ (ᐅᐸᒡᓗᑎᒃ) 
ᐱᔨᑦᑎᕋᕐᓂᕐᒥᑦ ᐊᒻᒪᓗ/ᐅᕝᕙᓘᓐᓃᑦ ᐃᑲᔪᖅᑐᕐᓂᕐᒥᑦ ᐊᓯᖏᓐᓂᑦ ᐃᓂᖃᖅᑐᓂᑦ ᓄᓇᓕᖕᓂᑦ 



 
 
 

ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
ᒪᓕᒋᐊᓖᑦ  

ᒪᒃᐱᖅᑐᒐᖅ 3 10−ᖑᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐆᑦᑑᕝᕙ 24, 2023 
 

(ᓲᕐᓗ. ᐱᔨᑦᑎᕋᖅᑕᐅᔪᑦ, ᑭᒃᑯᑐᐃᓐᓇᐃᑦ, ᐊᓯᖏᑦ ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ) 
ᑕᐃᒪᖓᓕᒫᖅ. 

2. ᐃᖅᑲᓇᐃᔮᒧᑦ ᐱᓕᕆᐊᒃᓴᕆᔭᐅᔪᑦ ᐱᓕᕆᐊᖑᓪᓗᐊᑕᖃᑦᑕᕈᑎᒃ ᐊᖏᕐᕋᕆᔭᐅᔪᒥ 
ᓄᓇᓕᖕᓂᙶᖅᑐᒥᒃ ᐊᒻᒪ/ᐅᕝᕙᓘᓐᓃᑦ ᓴᓇᕝᕕᐅᖃᑦᑕᖅᑐᒥᒃ ᐊᖏᕐᕋᒥ ᓄᓇᓕᖕᓂ.  

3. ᐃᑲᔪᖅᓱᐃᓂᖅ ᒪᑭᒪᔾᔪᑎᓂᒃ ᐱᔭᕆᐊᓕᒃ ᐱᓕᕆᐊᖃᕐᓂᐊᕐᓗᓂ ᐃᖅᑲᓇᐃᔮᒧᑦ ᐊᑐᐃᓐᓇᐅᔪᑦ 
ᐃᖅᑲᓇᐃᔮᑉ ᓄᓇᓕᖓᓂ. (ᓲᕐᓗ ᐱᖁᑎᑦ, ᑎᑎᕋᖅᓯᒪᔪᑦ). 

4. ᐃᖅᑲᓇᐃᔮᖅ ᑲᒪᒋᔭᖃᓲᖅ ᐃᖅᑲᓇᐃᔭᖅᑎᓂᑦ ᑐᙵᕕᖃᖅᑐᓂᑦ ᐃᖅᑲᓇᐃᔮᑉ ᓄᓇᓕᖓᓂᑦ. 
5. ᐃᖅᑲᓇᐃᔮᓕᐅᑉ ᐊᖓᔪᖅᑳᖓᑕ ᐃᓂᖓ ᐃᓐᓄᒃᓯᒪᙱᒃᑯᓂ (ᓲᕐᓗ ᐃᖅᑲᓇᐃᔮᖅ 

ᐃᓐᓄᒃᓯᒪᙱᓪᓗᓂᑦ ᐃᖅᑲᓇᐃᔮᓪᓚᕆᒃ, ᐃᓱᓕᕝᕕᒃᓴᓕᒃ, ᐃᓇᖐᓯᒪᔪᖅ, ᓅᑕᐅᓯᒪᔪᖅ, 
ᐃᖅᑲᓇᐃᔭᓚᐅᑲᒃᑐᒧᑦ ᐊᓯᖏᒍᓪᓘᓐᓃᑦ). 

 
ᑐᓂᓯᓚᐅᙱᓐᓂᕐᓂᑦ  ᐃᖅᑲᓇᐃᔮᒧᑦ ᖃᓄᐃᓕᐅᖁᔨᓂᕐᒥᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐱᓕᕆᕝᕖᑦ 
ᓇᓗᓇᐃᕆᔭᕆᐊᖃᖅᐳᑦ ᐃᖅᑲᓇᐃᔮᖅ ᒪᓕᒃᑲᓗᐊᕐᒪᖔᑦ ᒪᓕᒋᐊᓕᖕᓂᑦ. ᐱᓕᕆᕝᕕᒃ ᓇᓗᓇᐃᕆᐊᖃᕆᕗᖅ 
ᖃᓄᑐᐃᓐᓇᖅ ᖃᓄᐃᔾᔪᑕᐅᔪᖃᕐᓂᖓᓂᑦ ᐊᑦᑕᕐᓇᓕᕈᑕᐅᔪᓐᓇᕐᓗᓂᑦ ᐃᖅᑲᓇᐃᔭᖅᑎᒧᑦ ᓄᓇᕗᑦ 
ᒐᕙᒪᖓᓄᓪᓘᓐᓃᑦ ᐃᖅᑲᓇᐃᔮᖅ ᐃᓂᖃᖅᑎᑕᐅᒍᓂᑦ ᐊᓯᐊᓂᑦ ᓄᓇᓕᖕᓂᑦ. 
 
ᐃᖃᓗᖕᓂ ᐃᓂᖃᖅᑐᖅ ᐃᖅᑲᓇᐃᔮᖅ 
 
ᓇᓕᐊᑐᐃᓐᓇᖅ ᐃᖃᓗᖕᓂ ᐃᓂᖃᖅᑐᖅ ᐃᖅᑲᓇᐃᔮᖅ ᑎᑭᐅᒪᓗᓂᑦ ᒪᓕᒋᐊᓕᖕᓂᑦ ᓇᓗᓇᐃᖅᓯᒪᔪᑦ ᖁᓛᓂ 
ᐊᔪᙱᑎᑕᐅᓇᔭᖅᐳᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᒃᑯᑦ. 
 
ᓄᓇᓕᖕᓂ ᐃᓂᖃᖅᑐᑦ ᐃᖅᑲᓇᐃᔮᑦ 
 
ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᐃᑲᔪᖅᑐᐃᔾᔪᑕᐅᓇᓱᐊᖅᐳᖅ ᓄᓇᕗᑦ ᒐᕙᒪᐅᑉ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕋᓱᐊᕐᓂᖓᓂᑦ ᓯᐊᒻᒪᒃᑎᕆᕙᓪᓕᐊᓂᕐᒥᓪᓗ. ᐃᓚᒃᑲᓐᓂᕐᓗᒍᑦ ᑎᑭᐅᒪᓂᕐᒧᑦ ᒪᓕᒋᐊᓕᖕᓂᑦ 
ᓇᓗᓇᐃᖅᓯᒪᔪᓄᑦ ᒪᑯᐊ ᒥᒃᓵᓄᑦ, ᐃᖅᑲᓇᐃᔮᒧᑦ ᖃᓄᐃᓕᐅᖁᔨᓃᑦ ᒪᓂᓴᐅᑕᐅᓂᐊᕐᓗᓂ ᓄᓇᓕᖕᓂ 
ᐃᓂᒃᓴᖃᕐᓂᖓᓂ ᓄᓇᓕᐅᔪᓄᑦ ᐃᖅᑲᓇᐃᔮᑉ ᐃᓂᒋᙱᑕᖓᓂ ᐃᓚᒋᐊᖅᓯᒪᔭᕆᐊᖃᖅᐳᑦ ᑎᑎᕋᖅᓯᒪᓗᓂᑦ 
ᐱᔾᔪᑎᖓᓂ ᓇᓗᓇᐃᕆᓗᓂᑦ ᐃᒪᐃᓐᓂᖓᓂ: 
 

• ᐱᓕᕆᐊᖑᒋᐊᓵᖅᑐᑦ (12 ᑕᖅᑭᐅᓵᖅᑐᑦ) ᐃᖅᑲᓇᐃᔭᖅᑎᓯᐅᖅᑎᓪᓗᒋᑦ ᐊᖏᕐᕋᒥ ᓄᓇᓕᖕᓂ 
ᑲᔪᓯᓂᖃᑦᑎᐊᖅᓯᒪᙱᓚᑦ.  

• ᑲᔪᓯᓂᖃᑦᑎᐊᖅᑐᖅ ᓄᓇᕗᒻᒥ ᐃᓄᒃ ᐱᓇᔪᒃᓯᒪᔪᖅ ᓇᓗᓇᐃᖅᑕᐅᔾᔮᔪᒃᓴᐅᙱᓚᖅ ᐊᖏᕐᕋᕆᔭᒥᓂ 
ᓄᓇᓕᖕᓂ. 

• ᓇᓗᓇᙱᓚᖅ ᓈᒻᒪᒃᑐᒥᒃ ᓂᕈᐊᒐᒃᓴᒥᒃ ᓇᓗᓇᐃᖅᑕᐅᔪᖃᕈᓐᓇᕐᓂᖓᓂᒃ ᐊᓯᐊᓂ ᓄᓇᕗᒻᒥ 
ᓄᓇᓕᖕᓂ.  
 



 
 
 

ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
ᒪᓕᒋᐊᓖᑦ  

ᒪᒃᐱᖅᑐᒐᖅ 4 10−ᖑᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐆᑦᑑᕝᕙ 24, 2023 
 

ᑐᓐᓂᖅᑯᑎᖃᓚᐅᙱᓐᓂᕐᓂᒃ ᓄᓇᓕᖕᓂ ᐃᖅᑲᓇᐃᔮᒃᓴᐅᔪᒧᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 
ᐊᑐᐊᒐᑎᒍᑦ, ᐱᓕᕆᕝᕖᑦ ᐃᓱᒪᒋᔭᖃᕆᐊᖃᖅᐳᑦ ᐃᖅᑲᓇᐃᔮᖅ ᓅᑕᐅᖔᕈᓂᑦ ᓄᓇᕗᑦ ᒐᕙᒪᐅᑉ 
ᐋᖅᑭᐅᒪᓂᖓᓄᑦ ᐊᑐᐊᒐᑎᒍᑦ ᐊᑲᐅᓂᖅᓴᐅᖕᒪᖔᑕ. 
 
ᒪᓂᓴᐃᔾᔪᑕᐅᔪᒪᔪᑦ ᓄᓇᓕᖕᓂ ᐃᖅᑲᓇᐃᔮᒃᓴᓄᑦ ᐃᖃᓗᖕᓂ ᐃᓱᒪᒋᔭᐅᔾᔮᖏᓚᑦ ᒫᓐᓇᐅᔪᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, ᓄᓇᕗᑦ ᒐᕙᒪᐅᑉ ᓯᐊᒻᒪᒃᑎᕆᓂᕐᒧᑦ ᕿᒥᕐᕈᕙᓪᓕᐊᖏᓐᓇᕐᓂᖓᓄᑦ.   
 
4. ᓇᓗᓇᐃᖅᓯᓂᖅ ᐃᓂᒃᓴᕆᔭᖓᓂᑦ 
 
ᒫᓐᓇᐅᔪᖅ ᑭᒡᓕᖃᕈᑕᐅᔪᑦ ᐱᔾᔪᑎᒋᓪᓗᒋᑦ ᓇᓗᓇᐃᕆᓂᕐᒧᑦ ᐃᓂᒃᓴᖅᑖᖅᑎᑦᑎᓂᕐᒧᓪᓗ ᐊᑐᒐᒃᓴᐅᔪᒥᑦ 
ᐃᖅᑲᓇᐃᔭᕐᕕᖕᒥᑦ ᐱᓕᕆᕝᕕᖕᓄᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᑎᒍᑦ, ᐊᑐᓕᖅᑎᑕᐅᓂᖓ 
ᑭᒡᓕᖃᕐᓂᐊᖅᐳᖅ ᐱᓕᕆᕝᕕᖕᓄᑦ ᒫᓐᓇᐅᔪᖅ ᐃᓂᒃᓴᖃᖅᑐᓄᑦ ᓇᖕᒥᓂᕐᒥᓂᒃ ᐊᑐᖅᑐᐊᖅᑕᐅᔪᒥᒡᓘᓐᓃᑦ 
ᓄᓇᕗᑦ ᒐᕙᒪᖓᓂ ᓄᓇᕗᒻᒥ ᓄᓇᓕᖕᓂ. ᐆᑦᑑᑎᒋᓗᒍ, ᐱᓕᕆᕕᒃ ᐊᐅᓚᓂᖃᖅᐸᑦ ᐊᕐᕕᐊᓂ, ᑭᙵᕐᓂ 
ᐊᒻᒪᓗ ᖁᕐᓗᖅᑐᒥ ᐊᒻᒪᓗ ᐊᑐᐃᓐᓇᐅᓗᑎᒃ ᐊᒻᒪᓗ ᓈᒻᒪᑦᑐᒥᒃ ᐊᓪᓚᒡᕕᖃᕐᓗᑎᒃ ᑖᒃᑯᓇᓂ ᓄᓇᓕᖕᓂ, 
ᑖᒃᑯᐊ ᐱᖓᓱᑦ ᓄᓇᓖᑦ ᐱᔪᓐᓇᖅᑐᑑᒐᔭᖅᑐᑦ ᐃᖅᑲᓇᐃᔮᒃᓴᒧᑦ.     
 
ᐃᖅᑲᓇᐃᔮᒧᑦ ᕿᓂᕈᑎᒥᑦ ᑐᓂᓯᓚᐅᙱᓐᓂᖏᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐱᓕᕆᕝᕖᑦ 
ᓇᓗᓇᐃᖅᓯᔭᕆᐊᖃᖅᐳᑦ ᐊᑐᐃᓐᓇᐅᓂᖏᓐᓂᒃ (ᐃᖅᑲᓇᐃᔭᐃᓐᓇᕐᓂᐊᖅᑐᒥᒃ) ᐊᒻᒪ ᓈᒻᒪᒃᑐᓂᒃ 
ᑎᑎᕋᕐᕕᖃᕐᓂᖏᓐᓂᒃ ᓄᓇᓕᖕᓂ ᒪᓂᓴᐅᑕᐅᔪᒪᔪᓂᒃ ᕿᓂᖅᑎᓪᓗᒋᑦ. ᐱᓕᕆᕝᕕᒃ/ᑎᒥᐅᔪᖅ 
ᑭᒡᓕᓯᓂᐊᕆᐊᖃᑐᐃᓐᓇᕆᐊᖃᖅᐳᖅ ᓯᕗᓪᓕᐅᔾᔨᓗᓂᓗ ᐃᓂᒃᓴᒥᑦ ᓴᓂᕐᕙᒃᑕᒥᖕᓂᑦ (ᐱᓗᐊᖅᑐᒥᒃ 
ᐃᓐᓄᒃᓯᒪᙱᔅᓲᔭᖅᑐᑦ) ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒋᐊᖅᓯᓗᑎᒃ ᐃᓂᒃᓴᐅᔪᒥᑦ ᐃᓄᖃᕈᓐᓇᒃᑲᓐᓂᖁᓪᓗᒍᑦ.    
 
 
ᒫᓐᓇᐅᔪᖅ ᑐᑭᓯᐊᒪᖃᑎᒌᒍᑎᒧᑦ (MOU) ᐊᑐᕈᓯᖅ ᐊᑐᖅᑕᐅᓚᐅᓲᖅ ᐱᓕᕆᕝᕕᖕᓄᑦ ᐃᓂᒃᓴᖅᑖᕈᒪᓪᓗᑎᒃ 
ᐱᓕᕆᕝᕕᐅᑉ ᑎᑎᕋᕐᕕᖓᓂ ᐊᑐᖅᑕᐅᔪᓐᓇᖅᑐᖅ ᐃᓂᒃᓴᖅᑖᕈᒪᓗᒍᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 
ᐊᑐᐊᒐᑎᒍᑦ ᑐᑭᓯᐅᒪᖃᑎᒌᖕᓂᖅ ᐊᑯᓂᐅᔪᒨᒍᓂᑦ (ᐃᓱᓕᕝᕕᖃᙱᒃᑯᓂᑦ ᐊᑲᐅᓪᓗᓂᑦ) ᓇᓗᓇᐃᖁᓪᓗᒍᑦ 
ᐃᖅᑲᓇᐃᔭᖅᑎᐅᑉ ᐃᓂᒃᓴᖃᕐᓂᖓ ᐊᒃᑐᖅᑕᐅᓗᐊᔾᔮᖏᓐᓂᖓᓂᑦ.    
 
ᐱᓕᕆᕝᕖᑦ ᑐᓴᕆᐊᖃᑦᑕᖁᔭᐅᕗᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ (CGS) ᓇᖕᒥᓂᓕᕆᔨᒃᑯᖏᓐᓄᑦ 
ᑐᑭᓯᒋᐊᒃᑲᓐᓂᕈᒪᓗᑎᒃ ᐃᑲᔪᖅᑕᐅᔪᒪᓗᑎᒡᓗ ᓇᓗᓇᐃᕆᓂᕐᒧᑦ ᓴᓂᕐᕙᐃᓂᕐᒧᓪᓗ ᐃᓂᒃᓴᕆᔭᐅᔪᒥᑦ, 
ᐃᖅᑲᓇᐃᔭᕐᕕᐅᑉ ᐋᖅᑭᐅᒪᔾᔪᑎᖏᓐᓂᑦ ᐊᒻᒪᓗ ᐊᖏᖃᑎᒌᒍᑎᓕᐅᕐᓂᕐᒧᑦ. 
 
5. ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ "ᓄᓇᕘᓕᒫᒨᖓᓗᓂᑦ" 
 
ᐱᓇᔪᒍᑕᐅᓂᖓ 
 
ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᐊᑐᖅᑕᐅᔪᒃᓴᐅᑕᐅᕗᖅ ᐱᓇᔪᒍᑕᐅᓗᓂᑦ ᑭᓯᐊᓂ 
ᐃᖅᑲᓇᐃᔮᕆᔭᐅᖏᓐᓇᕐᓂᐊᖅᑐᓄᑦ ᐃᓱᓕᕝᕕᒃᓴᓕᖕᓄᓪᓘᓐᓃᑦ ᒪᓕᒃᑐᓄᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ 



 
 
 

ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
ᒪᓕᒋᐊᓖᑦ  

ᒪᒃᐱᖅᑐᒐᖅ 5 10−ᖑᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐆᑦᑑᕝᕙ 24, 2023 
 

ᐱᖁᔭᕐᒥᑦ. ᑖᓐᓇ ᐊᑐᐊᒐᖅ ᐊᑐᖅᑕᐅᔪᓐᓇᙱᑦᑐᖅ ᐃᓐᓄᒃᑕᐅᑎᑦᑎᓂᐊᕐᓗᓂ ᐃᖅᑲᓇᐃᔮᒃᓴᒥᒃ 
ᕿᓚᒻᒥᐅᔪᒃᑯᑦ (ᓲᕐᓗ ᐃᓇᖐᔪᖅ, ᐃᖅᑲᓇᐃᔭᓚᐅᑲᒃᑐᖅ) ᐅᕝᕙᓘᓐᓃᑦ ᐱᓇᔪᖃᑕᐅᙱᓪᓗᓂ ᑎᒃᑯᐊᖅᓯᓂᕐᒧᑦ 
(ᓲᕐᓗ ᑎᒃᑯᐊᖅᑕᐅᓂᖅ, ᓅᑕᐅᓯᒪᓂᖅ, ᑐᒡᓕᕆᔭᐅᓗᓂ).  
 
ᒫᓐᓇᐅᔪᖅ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑏᑦ 
 
ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᐊᑐᙱᓚᖅ ᐃᖅᑲᓇᐃᔮᒥᒃ ᓅᑦᑎᔪᒪᓂᕐᒧᑦ 
ᐊᐃᓯᒪᓗᓂᓘᓐᓃᑦ ᐃᖅᑲᓇᐃᔭᕈᒪᓂᕐᒧᑦ ᒫᓐᓇᐅᔪᖅ ᐃᖅᑲᓇᐃᔭᖅᑎᐅᔪᓄᑦ. ᒫᓐᓇ ᓄᓇᕗᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᑦ ᐱᓇᔪᒍᓐᓇᖅᑐᑦ "ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕐᓂᕐᒧᑦ" ᐃᖅᑲᓇᐃᔮᒃᓴᒧᑦ 
ᐱᓇᔪᒃᑕᐅᔪᓐᓇᖅᑐᒥᒃ.    
 
ᐃᖅᑲᓇᐃᔮᑉ ᐃᓂᖓ 
 
ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᐃᖅᑲᓇᐃᔭᓕᖅᑎᑦᑎᔾᔪᑎᐅᔪᖅ ᓅᑦᑎᔾᔪᑕᐅᙱᖦᖢᓂᓗ 
ᐃᖅᑲᓇᐃᔮᒥᑦ ᐊᓯᐊᓄᑦ ᓄᓇᓕᖕᓄᑦ. ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᑎᒍᑦ, ᐃᖅᑲᓇᐃᔮᑉ 
ᐃᓂᒋᔭᖓ ᐊᓯᔾᔨᔾᔮᖏᓚᖅ. ᓂᕈᐊᖅᑕᐅᔪᖅ ᐊᓯᐊᓂᑦ ᓄᓇᓕᖕᓂ ᐃᖅᑲᓇᐃᔭᕈᒪᒍᓂᑦ  
ᐃᓂᖓᑦᑕ ᐊᓯᐊᓂᑦ, ᐃᖅᑲᓇᐃᔮᑉ ᐃᓂᖓ ᐊᓯᔾᔨᕋᔭᖅᑐᖅ ᐃᓄᖃᕈᓐᓃᕋᓱᐊᕐᓂᖓᓂᑦ.   
 
ᐃᖅᑲᓇᐃᔮᒧᑦ ᓅᑦᑎᓪᓚᕆᖕᓂᖅ ᓄᓇᕗᑦ ᒐᕙᒪᖓᓂ ᒪᓕᒃᐳᖅ ᒐᕙᒪᐅᑉ ᐋᖅᑭᐅᒪᓂᖓᓄᑦ ᐊᑐᐊᒐᕐᒥᑦ. 
 
ᐃᖅᑲᓇᐃᔮᒧᑦ ᖃᓄᐃᓕᐅᖁᔨᓂᖅ 
 
ᐃᖏᕐᕋᑦᑎᐊᖁᓪᓗᒍᑦ, ᐱᓕᕆᕝᕖᑦ ᐃᖅᑲᓇᐃᔮᒧᑦ ᖃᓄᐃᓕᐅᖁᔨᖃᑦᑕᓪᓗᐊᖅᑐᑦ ᐊᑐᐃᓐᓇᐅᑲᐅᑎᒋᔪᓄᑦ 
ᐱᓇᓱᐊᖅᑕᐅᔪᓐᓇᕐᓗᓂᑦ. 
 
 
 
ᐃᖅᑲᓇᐃᔮᒧᑦ ᖃᓄᐃᓕᐅᖁᔨᓇᓱᐊᕐᓗᓂᑦ ᒪᓂᓴᐅᑕᐅᓂᐊᕐᓗᓂᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 
ᐊᑐᐊᒐᑎᒍᑦ, ᐃᖅᑲᓇᐃᔮᑉ ᐃᓂᒋᔭᖓ ᐃᓕᔭᐅᖏᓐᓇᓪᓗᐊᖅᑐᖅ ᑭᑉᐹᕆᒃᑐᖅ 11−ᒧᑦ (ᐃᖅᑲᓇᐃᔮᑉ ᐃᓂᖓ). 
ᐱᓕᕆᕝᕕᒃ  
ᓇᓗᓇᐃᕆᐊᖃᕆᕗᖅ ᐃᖅᑲᓇᐃᔮᖅ ᐃᓱᒪᒋᔭᐅᖁᓂᖓᓂᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 
ᐊᑐᐊᒐᑎᒍᑦ ᑎᑎᕐᓗᒍᑦ ᑭᑉᐹᕆᒃᑐᖅ 12 ᐃᖅᑲᓇᐃᔮᒧᑦ ᖃᓄᐃᓕᐅᖁᔨᔾᔪᑎᒥᑦ. 
 
ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖓ / ᑎᒥᐅᑉ ᐋᖅᑭᐅᒪᓂᖓ 
 
ᑐᓐᓂᖅᑯᑎᖃᓚᐅᙱᓐᓂᕐᓂᑦ ᐃᖅᑲᓇᐃᔮᒧᑦ ᖃᓄᐃᓕᐅᖁᔨᔾᔪᑎᒥᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐱᓕᕆᕝᕕᒃ 
ᕿᒥᕐᕈᓪᓗᐊᖅᑐᖅ ᐃᖅᑲᓇᐃᔮᑉ ᒥᒃᓵᓅᖓᔪᒥᑦ ᓇᓗᓇᐃᖁᓪᓗᒍᑦ ᒪᓕᒃᑲᓗᐊᕐᒪᖔᑦ ᒪᓕᒋᐊᓕᖕᓂᑦ 
ᑭᓱᑐᐃᓐᓇᓪᓗ ᐊᑐᕆᐊᓕᖕᓂᑦ ᑕᒪᒃᑯᓂᖓ ᒪᓕᒋᐊᓕᖕᓂᑦ.    



 
 
 

ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
ᒪᓕᒋᐊᓖᑦ  

ᒪᒃᐱᖅᑐᒐᖅ 6 10−ᖑᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐆᑦᑑᕝᕙ 24, 2023 
 

 
ᑐᓐᓂᖅᑯᑎᒋᓕᕈᕕᐅᒃ ᐃᖅᑲᓇᐃᔮᒧᑦ ᖃᓄᐃᓕᐅᖁᔨᔾᔪᑎ, ᐃᖅᑲᓇᐃᔮᑉ ᐃᓂᖓ ᑕᑯᒃᓴᐅᖏᓐᓇᓪᓗᐊᖅᑐᖅ 
ᐃᖅᑲᓇᐃᔮᑉ ᓇᓗᓇᐃᔭᕈᑎᖓᓂ ᑎᒥᐅᓪᓗ ᐋᖅᑭᐅᒪᓂᕆᔭᖓᓂ. ᓇᓗᓇᐃᖅᓯᒪᙱᒃᑲᓗᐊᕐᓗᑎᒃ 
ᐃᓂᒋᔭᐅᔪᓐᓇᖅᑐᑦ ᖃᓄᐃᙱᑦᑐᖅ.       
 
ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᓇᓗᓇᐃᖅᓯᔾᔪᑎ ᑎᑎᕋᒐᒃᓴᖅ  
 
ᐃᖅᑲᓇᐃᔮᒧᑦ ᖃᓄᐃᓕᐅᖁᔨᓂᕐᒧᑦ ᑲᑎᖅᓱᖅᓯᒪᔪᑦ ᒪᓂᓴᐅᑎᖃᕈᒪᓂᕐᒧᑦ ᓄᓇᕘᓕᒫᒥ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᑎᒍᑦ ᐱᖃᓯᐅᔾᔨᓯᒪᔭᕆᐊᖃᖅᐳᖅ ᐱᔭᕇᖅᓯᒪᔪᒥᒃ ᓄᓇᕘᓕᒫᒥ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᓇᓗᓇᐃᖅᓯᔾᔪᑎᒥᒃ ᑎᑎᕋᒐᒃᓴᕐᒥᑦ ᐊᑎᓕᐅᖅᑕᐅᓯᒪᓗᓂᑦ ᐱᓕᕆᕝᕕᐅᔫᑉ 
ᒥᓂᔅᑕᐅᑉ ᑐᒡᓕᐊᓂᑦ. ᑖᓐᓇ ᑎᑎᕋᒐᒃᓴᖅ ᓇᓗᓇᐃᕆᓂᐊᖅᐳᖅ ᓄᓇᓕᖓᓂᑦ(ᖏᓐᓂᑦ) ᐃᖅᑲᓇᐃᔮᒃᓴᐅᑉ 
ᒪᓂᓴᕈᑎᒋᓂᐊᖅᑕᖓᓂᑦ ᓇᓗᓇᐃᕆᓗᓂᓗ ᐊᑐᐃᓐᓇᐅᓂᖓᓂᑦ ᐃᓂᒃᓴᕆᓂᐊᖅᑕᖓᓂᓪᓗ 
ᑎᑎᕋᕐᕕᒋᓂᐊᖅᑕᖓᑦᑕ. ᑕᑕᑎᕆᐊᓕᒃ ᐃᓚᒋᔭᖃᕐᓂᐊᖅᑐᖅ ᑎᑎᕋᖅᓯᒪᔪᒥᑦ ᐱᔾᔪᑕᐅᔪᒥᑦ 
ᓇᓗᓇᐃᖅᑕᐅᓯᒪᔪᒥᑦ ᐃᓚᒍᑖ 3-ᒥ ᑖᒃᑯᓇᖓᑦ ᖃᐅᔨᒪᔾᔪᑎᓂᑦ ᓄᓇᓕᓐᓂᑦ-ᑐᙵᕕᖃᕐᓂᕐᒧᑦ ᐃᖅᑲᓇᐃᔮᒥᑦ.   
 
ᐃᖅᑲᓇᐃᔮᖅ ᕿᒥᕐᕈᔭᐅᓂᖓ 
 
ᐃᖅᑲᓇᐃᔮᒧᑦ ᓇᓗᓇᐃᔭᖅᓯᒪᓂᖓ ᑐᓐᓂᖅᑯᑕᐅᔪᖅ ᐃᖅᑲᓇᐃᔮᒧᑦ ᖃᓄᐃᓕᐅᖁᔨᔾᔪᑎᒧᑦ 
ᐊᑐᖅᑕᐅᓂᐊᖅᐳᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ (ᐃᖅᑲᓇᐃᔮᓂᒃ ᕿᒥᕐᕈᔩᑦ) ᓇᓗᓇᐃᕆᔾᔪᑕᐅᓗᓂ 
ᐃᖅᑲᓇᐃᔮᖅ ᑎᑭᐅᒪᓂᖓᓂᑦ ᒪᓕᒋᐊᓕᖕᓂᑦ ᐋᖅᑭᒃᓯᒪᔪᓂᒃ ᐊᑐᐊᒐᐅᔪᒥᑦ.  
 
ᐃᖅᑲᓇᐃᔮᒧᑦ ᖃᓄᐃᓕᐅᖁᔨᓂᖅ ᓄᓇᓕᖕᓂ ᐃᖅᑲᓇᐃᔮᒃᓴᒧᑦ, ᐃᖅᑲᓇᐃᔭᖅᑐᓕᕆᔨᒃᑯᑦ (ᐃᖅᑲᓇᐃᔮᓂᒃ 
ᕿᒥᕐᕈᔩᑦ) ᑐᓐᓂᖅᑯᑎᖃᕐᓂᐊᖅᑐᑦ ᓄᓇᕘᓕᒫᒧᑦ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᓇᓗᓇᐃᖅᓯᔾᔪᑎᒥᒃ ᒥᓂᔅᑕᐅᑉ 
ᑐᒡᓕᒃᑲᓐᓂᐊᓄᑦ ᐃᓱᒪᒃᓴᖅᓯᐅᕈᑎᒃᓴᖓᓂᑦ ᐊᖏᖅᑕᐅᖁᓪᓗᒍᓗ.  
 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᕐᓗᑎᒃ ᐃᖅᑲᓇᐃᔮᖃᓕᖅᑎᑦᑎᔨᒃᑯᓐᓂᑦ ᐅᖃᐅᓯᖃᕐᓗᑎᒃ 
ᖃᓄᐃᔾᔪᑕᐅᕙᒃᑐᑦ ᒥᒃᓵᓄᑦ ᓇᓗᓇᐃᕆᓇᓱᐊᖅᑎᓪᓗᒋᑦ ᐃᖅᑲᓇᐃᔮᑉ ᐱᔪᓐᓇᕐᓂᕆᔭᖓᓂᒃ ᓄᓇᕘᓕᒫᒥ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᑎᒍᑦ.  
 
ᐃᖅᑲᓇᐃᔮᓂᒃ ᕿᒥᕐᕈᔩᑦ ᓴᖅᑭᑉᐸᓪᓕᐊᔪᓄᑦ ᑎᑎᕋᒐᒃᓴᖓ ᐃᓚᖃᕐᓂᐊᖅᐳᖅ ᓇᓗᓇᐃᕆᔾᔪᑎᒥᒃ ᐃᖅᑲᓇᐃᔮᖅ 
ᐱᔪᓐᓇᕐᒪᖔᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᑎᒍᑦ.   
 
 
 
 
 
ᒪᓂᓴᐅᑕᐅᔪᖅ 
 



 
 
 

ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
ᒪᓕᒋᐊᓖᑦ  

ᒪᒃᐱᖅᑐᒐᖅ 7 10−ᖑᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐆᑦᑑᕝᕙ 24, 2023 
 

ᐃᖅᑲᓇᐃᔮᖅ ᕿᒥᕐᕈᔭᐅᓂᖓᓂᑦ ᓇᓗᓇᐃᕐᕕᐅᓚᐅᖅᑎᓪᓗᒋᑦ, ᐃᖅᑲᓇᐃᔭᖅᑎᓴᖅᓯᐅᖅᑎᒃᑯᑦ (ᑐᑦᑕᕐᕕᒃ) 
ᐊᕕᒃᑐᖅᓯᒪᓂᒃᑯᓪᓘᓐᓃᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑐᓴᕐᕕᖃᕆᐊᕐᓂᐊᖅᑐᑦ ᐱᓕᕆᕝᕕᖕᒥᑦ 
ᐃᖅᑲᓇᐃᔭᖅᑎᑖᕋᓱᐊᖅᐸᓪᓕᐊᓕᕐᓗᑎᒃ.  
 
ᐱᔪᓐᓇᖅᑐᖅ ᐃᖅᑲᓇᐃᔮᖅ ᒪᓂᓴᐅᑕᐅᓂᐊᖅᑐᖅ "ᐊᓯᔾᔨᒐᒃᓴᐅᔪᒥᒃ ᐃᓂᒃᓴᖃᕐᓗᓂᑦ" ᓄᓇᕘᓕᒫᒥ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᑎᒍᑦ ᓄᓇᓖᑦ ᑎᑎᕋᖅᓯᒪᓗᑎᒃ ᓇᓗᓇᐃᖅᑕᐅᓯᒪᔪᑦ ᓄᓇᕘᓕᒫᒥ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᓇᓗᓇᐃᖅᓯᔾᔪᑎᒥᒃ. ᐱᔪᓐᓇᖅᑐᖅ ᐃᖅᑲᓇᐃᔮᖅ ᐃᖃᓗᖕᓂ ᐃᓂᖃᕐᓗᓂᑦ 
ᐱᖃᓯᐅᔾᔨᓯᒪᙱᒃᑲᓗᐊᕐᓗᓂᑦ ᐃᖃᓗᖕᓂ ᓄᓇᓕᖕᓂ ᑎᑎᕋᖅᑕᐅᓯᒪᔪᓂᒃ. ᓄᓇᓕᖕᓂ ᐃᓂᖃᕈᓐᓇᖅᑐᑦ 
ᐱᖃᓯᐅᔾᔭᐅᓯᒪᔭᕆᐊᖃᖅᐳᑦ ᐃᓂᒋᔭᖓᓂ ᓄᓇᓕᖕᓂ ᓇᓗᓇᐃᖅᑕᐅᓯᒪᔪᓂᒃ. 
 
ᐊᓯᖏᑦ ᐃᖅᑲᓇᐃᔭᖅᑎᓴᖅᓯᐅᕐᓂᕐᒧᑦ ᐊᑐᒐᒃᓴᑦ ᐱᖃᓯᐅᑎᓪᓗᒋᑦ ᐱᔪᓐᓇᖅᑎᑕᐅᔪᑦ ᐊᒻᒪᓗ ᑭᒡᓕᖃᕈᑕᐅᔪᑦ 
ᐱᓇᓱᐊᒐᒃᓴᑦ (ᐆᒃᑑᑦ ᓄᓇᕗᒻᒥ ᐃᓄᐃᑦ ᑭᓯᐊᓂ) ᐃᓱᒪᒋᔭᐅᔪᓐᓇᖅᑐᑦ ᒪᓂᓴᐅᑕᐅᔪᓄᑦ ᐱᔪᓐᓇᖅᑐᑦ 
ᐃᖅᑲᓇᐃᔮᒃᓴᓄᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᑎᒍᑦ.  
 
ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᑦ 
 
ᐃᖏᕐᕋᑦᑎᐊᖁᓪᓗᒍᑦ ᐃᖅᑲᓇᐃᔭᖅᑎᓴᖅᓯᐅᕐᓂᖅ ᐱᔪᓐᓇᖅᑐᓄᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 
ᐊᑐᐊᒐᑎᒍᑦ ᐊᒃᓱᕈᕐᓇᖅᑎᑦᑎᒃᑲᓐᓂᙱᓪᓗᓂᓗ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓄᑦ ᓄᓇᓕᖕᓂ, ᐱᔪᓐᓇᖅᑐᑦ 
ᐃᖅᑲᓇᐃᔮᑦ ᓴᓂᕐᕙᑦᑕᐅᔾᔮᖏᑦᑐᑦ ᐃᒡᓗᒃᓴᑦ ('ᐃᒡᓗᒃᓴᖃᔾᔮᖏᑦᑐᖅ'). ᐃᖅᑲᓇᐃᔭᓕᖅᑎᓪᓗᓂᑦ, 
ᓂᕈᐊᖅᑕᐅᔪᖅ ᐱᓇᔪᒍᓐᓇᖅᑐᖅ ᓄᓇᕗᑦ ᒐᕙᒪᖓᑦᑕ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖓᓂᑦ ᒪᓕᒡᓗᒍ ᓄᓇᕗᑦ 
ᒐᕙᒪᐅᑉ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓄᑦ ᐊᑐᐊᒐᕐᒥᑦ.   
 
ᓯᕗᓪᓕᕐᐸᐅᔾᔨᓯᒪᔪᑦ ᐃᖃᓇᐃᔮᕐᑖᕐᑎᑦᑎᓂᕐᒧᑦ 
 
ᓯᕗᓪᓕᐅᔾᔨᓂᖅ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᐊᑐᕐᓂᐊᖅᑐᖅ ᑕᒪᐃᓐᓄᑦ 
ᐃᖅᑲᓇᐃᔭᖅᑎᓯᐅᕈᑕᐅᔪᓕᒫᓄᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᑎᒍᑦ. 
 
ᐊᐱᖅᓱᖅᑕᐅᓂᐊᓂᕐᒧᑦ ᐱᓕᕆᔾᔪᓯᖅ 
 
ᐃᖅᑲᓇᐃᔮᒧᑦ ᐊᐱᖅᓱᖅᑕᐅᓚᐅᙱᓐᓂᖏᓐᓂᒃ, ᐱᓇᓱᐊᖅᑐᑦ ᓂᕈᐊᖅᑕᐅᔪᑦ ᑐᓴᕐᕕᐅᒋᐊᕐᓂᐊᖅᐳᑦ 
ᑐᑭᓯᐅᒪᖕᒪᖔᑕ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᕐᒥᑦ ᓇᓗᓇᐃᕐᓗᑎᒡᓗ 
ᐱᓇᓱᐊᖏᓐᓇᕈᒪᖕᒪᖔᑕ ᐊᐱᖅᓱᖅᑕᐅᓂᐊᕐᓂᕐᒧᑦ. ᓇᓗᓇᐃᕆᖁᔭᐅᓂᐊᕐᒥᔪᑦ ᓄᓇᓕᖕᓂ ᑐᕌᕆᔭᒥᖕᓂᑦ.    
 
ᐃᖅᑲᓇᐃᔮᑦ ᒪᓂᒪᑎᑕᐅᔪᑦ 
 
ᑕᐃᒫᑎᑐᑦ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔮᑦ ᐊᑐᐃᓐᓇᐅᑎᑕᐅᔪᑎᑐᑦ, ᐱᓇᓱᐊᖅᑕᐅᔪᒃᑯᑦ ᓄᓇᕘᓕᒫᒥ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᑎᒍᑦ ᓇᓗᓇᐃᕆᓂᐊᕆᕗᖅ ᓄᓇᓕᖕᓂ ᐃᓂᒃᓴᕆᔭᖓᓂ. 
 



 
 
 

ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
ᒪᓕᒋᐊᓖᑦ  

ᒪᒃᐱᖅᑐᒐᖅ 8 10−ᖑᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐆᑦᑑᕝᕙ 24, 2023 
 

ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᐊᓯᔾᔩᙱᓚᖅ ᐃᓇᖐᙱᓚᕐᓘᓐᓃᑦ ᑐᑭᖏᓐᓂᒃ ᒫᓐᓇ 
ᐃᖅᑲᓇᐃᔭᖃᑎᒌᓂᒃ.  ᐃᖅᑲᓇᐃᔭᖅᑎ ᒪᓕᒋᐊᖃᖅᑎᑕᐅᖏᓐᓇᖅᐳᖅ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᓐᓂᒃ ᐊᒻᒪ 
ᐱᓕᕆᔾᔪᓯᖏᓐᓂᒃ ᐊᑐᕋᔭᖅᑐᓂᒃ ᐃᖅᑲᓇᐃᔭᖅᑎ ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᐊᓂ ᐃᓂᒋᔭᖓᓂ ᓄᓇᓕᖕᓂ. 
 
ᓅᑎᑕᐅᓂᖅ 
 
ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᐅᓄᖅᓯᒋᐊᖅᑎᑦᑎᔪᒪᑎᓪᓗᒋᑦ ᐃᖅᑲᓇᐃᔮᒃᓴᓂᒃ 
ᓄᓇᓕᖕᓂ, ᓄᓇᕗᑦ ᒐᕙᒪᒃᑯᑦ ᐊᓯᐊᓄᖔᖓᔪᑦ ᐃᑲᔫᑎᑦ (ᒪᓕᒡᓗᒍ ᓄᓇᕗᑦ ᒐᕙᒪᒃᑯᑦ ᐊᓯᐊᓄᐊᕐᓂᕐᒧᑦ 
ᐊᑐᐊᒐᖅ, ᐃᓚᐅᖃᑕᐅᔪᓕᒫᓄᑦ ᐊᖏᖃᑎᒌᒍᑎ ᐊᓯᖏᓪᓗ) ᐊᑐᕐᓂᐊᖅᐳᖅ ᓂᕈᐊᖅᑕᐅᔪᖅ 
ᓅᑦᑕᕆᐊᖃᖅᐸᑦ ᐃᖅᑲᓇᐃᔮᒥᓄᑦ.    
 
6. ᐊᑭᓕᖅᑕᐅᔾᔪᑎᑦ ᐃᑲᔫᑏᓪᓗ 
 
ᐃᖅᑲᓇᐃᔭᖅᑏᑦ ᐊᑭᓕᖅᑕᐅᖃᑦᑕᕐᓂᐊᖅᐳᑦ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑐᓐᓂᖅᑯᑕᐅᒃᑲᓐᓂᖅᐸᒃᑐᒥᒃ 
ᒪᓕᒡᓗᑎᒃ ᓄᓇᓕᖕᓂᒃ ᐃᖅᑲᓇᐃᔭᕐᕕᒋᔭᒥᓂ. ᓄᓇᓕᒃ ᐃᓂᒋᔭᐅᔪᖅ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᓕᕐᕕᒋᔭᖓᓂ 
FWP−ᑎᒍᑦ ᓇᓗᓇᐃᕈᑕᐅᓇᔭᖅᐳᖅ ᖃᓄᑐᐃᓐᓇᖅ ᐃᖅᑲᓇᐃᔭᖅᑎᓄᑦ ᐃᑲᔫᑎᒃᓴᓂᑦ ᒪᓕᒡᓗᒍ ᐃᖅᑲᓇᐃᔮᑉ 
ᐃᓂᒋᔭᖓ.   
 
7. ᐱᓕᕆᕝᕕᐅᑉ ᐱᓕᕆᐊᒃᓴᖏᑦ  
 
ᐃᖅᑲᓇᐃᔮᒧᑦ ᖃᓄᐃᓕᐅᖁᔨᓚᐅᙱᓐᓂᕐᓂᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖓᓄᑦ ᓄᓇᕘᓕᒫᒥ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᑎᒍᑦ, ᐃᖅᑲᓇᐃᔮᑉ ᒥᒃᓵᓅᖓᔪᑦ ᑕᑯᒃᓴᐅᑎᑦᑎᑦᑎᐊᕆᐊᖃᖅᐳᖅ 
ᐱᓕᕆᐊᒃᓴᖏᓐᓂᑦ, ᐱᖃᓯᐅᑎᓪᓗᓂᑦ ᓴᖅᑭᑉᐸᓪᓕᐊᕙᒃᑐᑦ ᐃᓂᒋᔭᖓᑦᑕ ᓯᓚᑖᓃᒃᑯᓂᑦ (ᐆᒃᑑᑦ 
ᐊᐅᓪᓚᖃᑦᑕᕆᐊᖃᕐᓂᖅ, ᑲᑎᒪᖃᑦᑕᕐᓂᖅ MS Teams−ᑯᑦ).  
 
ᐋᖅᑭᒋᐊᒐᒃᓴᕐᒥᑦ ᐃᓂᖃᖅᑎᑦᑎᓂᖅ ᒪᓕᒃᐳᖅ ᐃᖅᑲᓇᐃᔭᓕᖅᑎᑦᑎᔪᕐᒥᑦ ᐱᓗᐊᖅᑐᒥᒡᓗ, ᐃᖅᑲᓇᐃᔮᑉ 
ᐊᖓᔪᖅᑳᖓᓂ. ᐊᖓᔪᖅᑳᖓ ᓇᓗᓇᐃᕆᔭᕆᐊᖃᖅᐳᖅ, ᐊᑦᑎᓛᖓᒍᑦ, ᐱᒋᐊᕐᕕᖓᑕ ᐅᓪᓗᖓᓂ: 
 

• ᐃᖅᑲᓇᐃᔭᖅᑎᐅᑉ ᐃᓯᕈᓐᓇᖅᑎᑕᐅᓂᖓ ᑐᓂᔭᐅᒃᐸᑦ ᐃᒡᓗᕐᔪᐊᒧᑦ ᐊᒻᒪᓗ ᑎᑎᕋᕐᕕᖕᒧᑦ 
ᐃᓯᕆᐊᕐᕕᖓᓄᑦ(ᖏᓐᓄᑦ); 

• ᐃᖅᑲᓇᐃᔭᕐᕕᖓ ᐋᖅᑭᒃᓯᒪᓗᓂ ᑎᑎᕋᕐᕕᒃᓯᐅᑎᖃᑦᑎᐊᕐᓗᓂᑦ, ᐊᑐᒐᒃᓴᖃᑦᑎᐊᕐᓗᓂᑦ 
ᐱᖁᑎᖃᑦᑎᐊᕐᓗᓂᓗ, ᐱᖃᓯᐅᑎᓪᓗᓂᑦ ᐊᔪᙱᑦᑎᐊᖅᑐᖅ ᖃᕆᓴᐅᔭᖅ, ᐅᓄᖅᑐᓕᐅᕈᑎ, 
ᐊᔾᔨᓕᐅᖅᓯᔾᔪᑎ; 

• ᑭᓱᑐᐃᓐᓇᑦ ᐱᔭᕆᐊᓖᑦ ᑎᑎᖅᑲᑦ (ᖃᕆᓴᐅᔭᒃᑯᑦ ᐅᓄᖅᑐᓕᐅᖅᓯᒪᔪᒃᑯᓪᓘᓐᓃᑦ) ᐊᑐᐃᓐᓇᐅᓗᑎᒃ; 
• ᐱᕙᒌᔭᐅᑎᖃᕐᓗᓂ ᐋᖅᑭᒃᓱᖅᓯᒪᓗᓂᓗ ᐱᒋᐊᕈᑎᖓᓄᑦ ᓱᖏᐅᓯᓴᕐᓂᕐᒧᓪᓗ (ᓄᓇᕘᓕᒫᒥ 

ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᓇᓗᓇᐃᖅᐳᖅ ᐱᒋᐊᕈᑎᖓ ᐅᐸᒃᓯᒪᓗᓂᐅᓂᐊᕐᓂᖓᓂ); 



 
 
 

ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
ᒪᓕᒋᐊᓖᑦ  

ᒪᒃᐱᖅᑐᒐᖅ 9 10−ᖑᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐆᑦᑑᕝᕙ 24, 2023 
 

• ᐃᖅᑲᓇᐃᔭᖅᑎ ᐱᕕᖃᕐᓗᓂ ᐃᓚᐅᖃᑕᐅᔪᓐᓇᕐᓗᓂᓗ ᖃᓄᑐᐃᓐᓇᖅ ᐱᓕᕆᕝᕕᐅᑉ 
ᑲᑎᒪᓂᕆᔭᖏᓐᓂᑦ ᐱᓕᒻᒪᒃᓴᕈᑎᖏᓐᓂᒡᓗ ᐃᖅᑲᓇᐃᔮᖓᑕ ᐱᓕᕆᐊᒃᓴᖏᓐᓄᑦ. 

 
ᐊᖓᔪᖅᑳᖅ ᑲᒪᒋᔭᖃᕐᒥᔪᖅ ᐱᓕᕆᖃᑎᖃᕐᓂᕐᒥᑦ ᐃᖅᑲᓇᐃᔭᖅᑎᒥᑦ ᐱᔾᔪᑎᒋᓪᓗᒍ ᒐᕙᒪᒃᑯᑦ ᓄᓇᕗᒻᒥ 
ᖃᓄᐃᓕᐅᕐᓂᕐᒧᑦ ᐊᑐᖅᑕᐅᖃᑦᑕᖅᑐᓂᑦ. ᑐᑭᓯᐊᒃᑲᓐᓂᕈᑏᑦ ᑕᒪᑐᒧᖓ ᓇᓂᔭᐅᔪᓐᓇᖅᐳᑦ ᑎᓕᐅᕆᔾᔪᑎ 
316 ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ (ᐱᕙᓪᓕᐊᓂᕐᒧᑦ ᐊᐅᓚᑦᑎᔾᔪᓯᖅ). 
 
8. ᐃᖅᑲᓇᐃᔮᒧᑦ ᐊᐅᓪᓚᕐᓂᖅ 
 
ᐱᓕᕆᕝᕕᒋᔭᐅᔪᖅ ᑲᒪᒋᔭᒃᓴᖃᖅᐳᖅ ᐊᑭᓖᕙᖕᓂᕐᒥᒃ ᐃᖅᑲᓇᐃᔭᕆᐊᖅᑐᕐᓗᓂ ᓄᒃᑕᕐᓂᕐᒧᑦ ᐊᑭᖏᓐᓂᒃ 
ᒪᓕᒃᖢᓂ ᓄᓇᕗᑦ ᒐᕙᒪᖓᑕ ᐊᑐᕆᐊᓕᖏᓐᓂᒃ ᐊᑐᖅᑕᐅᔭᕆᐊᓕᖕᓂᒡᓗ ᐃᖅᑲᓇᐃᔭᕐᓂᕐᒧᑦ 
ᐃᖅᑲᓇᐃᔭᕆᐊᖅᑐᖅᓯᒪᓂᕐᒧᓪᓗ ᓄᒃᑕᕐᓂᕐᒧᑦ ᐊᑭᒋᔭᐅᔪᓂᒃ.    
 
9. ᐱᓕᒻᒪᒃᓴᕐᓂᖅ ᐊᒻᒪ ᐊᓯᖏᑦ ᐃᑲᔫᑎᒃᓴᑦ  
 
ᐃᖅᑲᓇᐃᔭᖅᑐᓕᕆᔨᒃᑯᑦ (ᒐᕙᒪᒃᑯᑦ ᓴᓇᕝᕕᖏᓐᓂ ᐱᓕᒻᒪᒃᓴᓂᖅ ᐃᖅᑲᓇᐃᔭᕐᕕᖓ ᐊᒻᒪ ᓯᕗᒻᒧᐊᖃᑎᒌᑦ 
ᐃᖅᑲᓇᐃᔭᕐᕕᖓ) ᐱᑎᑦᑎᓲᑦ ᐊᔾᔨᒌᖏᑦᑐᓂᒃ ᐱᓕᒻᒪᒃᓴᐃᔾᔪᑎᓂᒃ ᐃᓕᓐᓂᐊᒐᒃᓴᓂᒃ 
ᐃᖅᑲᓇᐃᔮᕆᔪᒪᔭᕐᓄᓪᓗ/ᐱᓕᕆᔨᒻᒪᕆᐅᓂᕐᒧᑦ ᐱᕙᓪᓕᐊᓂᕐᒥ ᐱᓕᕆᐊᒃᓴᓂᑦ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. ᑕᒪᒃᑯᐊ ᐱᓕᕆᐊᒃᓴᑦ ᒪᓂᒪᑎᑕᐅᓲᖑᕗᑦ ᐃᕐᖐᓐᓈᖅᑕᐅᒃᑯᑦ (ᒐᕙᒪᒃᑯᑦ 
ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ) ᓄᓇᕗᑦ ᒐᕙᒪᐅᑉ ᐱᓕᒻᒪᒃᓴᕐᓂᕐᒧᑦ ᐋᖅᑭᒃᓯᒪᔭᖏᑦ ᐱᓕᕆᕝᕕᐅᓪᓗ  
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᐅᓚᑦᑎᔨᖏᒍᑦ.  
 
10. ᐱᔪᓐᓇᕐᓂᖏᑦ ᖃᐅᔨᒋᐊᕐᕕᒃᓴᐃᓪᓗ 
 

• ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
• ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᓇᓗᓇᐃᖅᓯᔾᔪᑎ ᑎᑎᕋᒐᒃᓴᖅ 
• ᓄᓇᕘᓕᒫᒥ ᐃᖅᑲᓇᐃᔭᖅᑎᑦᑎᓂᖅ − ᐱᓕᒻᒪᒃᓴᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ ᐃᑲᔫᑎᒃᓴᑦ 

ᑎᑎᕋᖅᓯᒪᔪᑦ 
 
11. ᖃᐅᔨᒋᐊᕐᕕᒃᓴᐃᑦ 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓇᕘᓕᒫᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᐅᑉ ᒥᒃᓵᓄᑦ ᐱᓇᓱᐊᕈᑎᖓᓂᓗ, 
ᖃᐅᔨᒋᐊᕐᕕᒋᔪᓐᓇᖅᑕᑦ ᐃᖅᑲᓇᐃᔭᖅᑐᓕᕆᔨᒃᑯᑦ: 
 

ᑐᑭᒧᐊᒃᑎᑦᓯᔨ, ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ  
867-975-6223 
Iqaluitstaffingteam@gov.nu.ca 
 

mailto:Iqaluitstaffingteam@gov.nu.ca


 
 
 

ᓄᓇᕗᓕᒫᒥᑦ ᐃᖃᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  
ᒪᓕᒋᐊᓖᑦ  

ᒪᒃᐱᖅᑐᒐᖅ 10 10−ᖑᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐆᑦᑑᕝᕙ 24, 2023 
 

ᐅᕝᕙᓘᓐᓃᑦ 
 

 ᑐᑭᒧᐊᒃᑎᑦᑎᔨ, ᐊᕕᒃᑐᖅᓯᒪᔪᓂ ᐃᖅᑲᓇᐃᔭᖅᑎᓴᖅᓯᐅᖅᑏᑦ  
867-645-8065 
kivalliqhr@gov.nu.ca 
 

  
ᑐᑭᓯᒋᐊᒃᑲᓐᓂᕈᒪᒍᕕᑦ ᑎᑎᕋᕐᕕᐅᑉ ᐃᓂᒃᓴᖓᓂᑦ, ᖃᐅᔨᒋᐊᕈᓐᓇᖅᑎᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓄᑦ: 
 
 ᓇᒻᒥᓂᖁᑎᒋᔭᐅᔪᓄᑦ ᐃᓪᓗᓄᑦ ᓄᓇᒧᓪᓗ ᐱᓕᕆᕝᕕᒃ 

realproperty@gov.nu.ca 

